
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ 

ՀՈՒԼԻՍԻ 16-Ի N 791-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1.
	   Ընթացիկ իրավիճակը և իրավական ակտի ընդունման անհրաժեշտությունը

	
	   Որոշման նախագծի ընդունման անհրաժեշտությունն է ապահովելու WGS-84 (ՎԻ ՋԻ ԷՍ-84) ARMREF02 ազգային գեոդեզիական կոորդինատային համակարգում քարտեզների և հատակագծերի բաց հրատարակման ընթացակարգը կանոնակարգելու պահանջների կատարումը: 
   Հայաստանի Հանրապետության տարածքում GPS արբանյակային դիրքորոշման ընդունիչներով դիտարկված WGS-84 համաշխարհային գեոդեզիական կոորդինատային համակարգում գեոդեզիական նոր ազգային ցանցի (0-ական, 1-ին, 2-րդ դասերի)  հիմնակետերը  հավասարակշռվել են համաշխարհային WGS-84  գեոդեզիական կոորդինատային համակարգում 2002,9 ժամանահատվածում:

   2004թ. հունիսի 1-ին Սլովակիայի Բրատիսլավա քաղաքում կայացած սիմպոզիումում Հայաստանի Հանրապետության տարածքում WGS-84 0-ական դասի հավասարակշռված 5 կետերն ընդգրկվել են Համաեվրոպական EUREF-ի համակարգում որպես B կարգի կետեր: Նոր ռեֆերենց ցանցին տրված է       ARMREF 02 անվանումը:  

	2.
	   Առաջարկվող կարգավորման բնույթը

	
	   Կարգավորման հարաբերության ներկա վիճակը կայանում է նրանում, որ Հայաստանի Հանրապետությունում ներդրված WGS-84 (ՎԻ ՋԻ ԷՍ-84) ARMREF02 ազգային գեոդեզիական ցանցն իր հիմնակետերի կոորդինատներով և Հայաստանի Հանրապետության տարածքում 2013թ. ստեղծված իրական ժամանակում մշտական գործող ռեֆերենց արբանյակային տեղորոշման կայանների ցանցով` ARMPOS, հավասարակշռվել են ARMREF02 ժամանակահատվածի (էպոխա) հիման վրա:
   Ներկայացվող նախագծով հստակեցվում է ստեղծված` Ազգային գեոդեզիական ցանցի և դրա հիման վրա կազմված Հայաստանի Հանրապետության պետական մասշտաբային շարքի տեղագրական և կադաստրային քարտեզների ու հատակագծերի կոորդինատային համակարգը, որից բաց օգտվում են բոլոր օգտատերերը:  

	3.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի և ՀՀ պաշտպանության նախարարության ռազմատեղագրական բաժնի հետ համատեղ: 

	4.
	 Ակնկալվող արդյունքը

	
	Իրավական ակտի կիրառման դեպքում կկանոնակարգվի Հայաստանի Հանրապետությում կիրառվող ռեֆերենց գեոդեզիական համակարգը և այդ համակարգում ստեղծված քարտեզագրական նյութերը: 


ՏԵՂԵԿԱՆՔ N 1
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ 

ՀՈՒԼԻՍԻ 16-Ի N 791-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2009 թվականի հուլիսի 16-ի N 791-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ N 2

«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ 

ՀՈՒԼԻՍԻ 16-Ի N 791-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2009 թվականի հուլիսի 16-ի N 791-Ն որոշման մեջ փոփոխություն կատարելու մասին» Հայաստանի Հանրապետության որոշման ընդունման կապակցությամբ 2016 թվականի պետական բյուջեում էական ավելացում կամ նվազում չի նախատեսվում:
